ԱՄՓՈՓԱԹԵՐԹ
«ՍՈՑԻԱԼԱԿԱՆ ԱՊԱՀՈՎՈՒԹՅԱՆ ԾԱՌԱՅՈՒԹՅԱՆ ԿՈՂՄԻՑ ՀԱՐԿԱԴԻՐ ԿԱՏԱՐՈՒՄՆ ԱՊԱՀՈՎՈՂ ԾԱՌԱՅՈՒԹՅԱՆԸ ՏՎՅԱԼՆԵՐ ՏՐԱՄԱԴՐԵԼՈՒ ԵՎ  ՀԱՐԿԱԴԻՐ ԿԱՏԱՐՈՒՄՆ ԱՊԱՀՈՎՈՂ ԾԱՌԱՅՈՒԹՅՈՒՆԻՑ ՏՎՅԱԼՆԵՐ ՍՏԱՆԱԼՈՒ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 

	  հ/հ
	Առաջարկության հեղինակը, գրության ամսաթիվը և համարը
	Առարկություն, առաջարկության բովանդակությունը
	Եզրակացություն
	Կատարված փոփոխությունները

	1
	ՀՀ ֆինանսների նախարարություն
27.11.2018թ. 
թիվ 01/9-1/21599-18
	«Սոցիալական ապահովության ծառայության և հարկադիր կատարումն ապահովող ծառայության միջև տեղեկատվության փոխանակման կարգը հաստատելու մասին» ՀՀ կառավարության որոշման նախագծի(այսուհետ՝ Նախագիծ)` հայտնում ենք հետևյալը. 
1. Նախագծի նախաբանում հղում է կատարվում «Պետական կենսաթոշակների մասին» ՀՀ օրենքի 43-րդ հոդվածի 1-ին մասին, 48-րդ հոդվածի 2-րդ մասին, «Հարկադիր կատարումն ապահովող ծառայության մասին» ՀՀ օրենքի 46-րդ հոդվածին, «Դատական ակտերի հարկադիր կատարման մասին» ՀՀ օրենքի 5-րդ հոդվածի 2-րդ ենթակետին և 71-րդ հոդվածին, որոնք վերաբերելի չեն Նախագծով կարգավորվող իրավահարաբերություններին:  
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտն ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Ելնելով վերոգրյալից՝ հայտնում ենք, որ Նախագծի նախաբանում անհրաժեշտ է հղում կատարել Սահմանադրության 6-րդ հոդվածի 2-րդ մասով սահմանված լիազորող նորմեր պարունակող իրավական ակտի հոդվածին կամ մասին:
	Առաջարկությունն ընդունվել է:
	Նախագծի նախաբանում հղում է կատարվել`
1 «Պետական կենսաթոշակների մասին» ՀՀ օրենքի 47-րդ հոդվածի 3-րդ և 48-րդ հոդվածի 2-րդ մասերին: Օրենքի 47-րդ հոդվածի 3-րդ մասի հիման վրա  սահմանվում է շտեմարանը ձևավորելու և վարելու, պետական կառավարման այլ մարմիններից ԴԱՀԿ-ից տվյալներ ստանալու կարգը, իսկ 48-րդ հոդվածի 2-րդ մասի հիման վրա` պետական մարմիներին ԴԱՀԿ-ին շտեմարանից տվյալներ տրամադրելու կարգը:
2 «Հարկադիր կատարումն ապահովող	 ծառայության մասին» ՀՀ օրենքի 46-րդ հոդվածի 2-րդ մասին:

	
	
	2. Նախագծի 11-րդ կետով նախատեսվում է բռնագանձման ենթակա գործերի ցանկը և բռնագանձվող գումարների վերաբերյալ տեղեկատվությունը իրականացնել «CLIENT-TREASURY» համակարգի միջոցով, ինչը հնարավոր չէ, քանի որ վերոնշյալ համակարգով տեղեկատվությունը տրամադրվում է` ըստ առանձին վճարողների և վճարման նպատակների:
	Միաժամանակ, առաջարկում ենք Նախագծի ընդունման վերաբերյալ տեղեկանքի 1.1 կետի վերջին պարբերությունը հանել:
	Առաջարկությունն ընդունվել է:
	Նախագծի 11-րդ կետը վերախմբագրվել է:
Նախագծի ընդունման վերաբերյալ տեղեկանքի 1.1 կետի վերջին պարբերությունը հանվել է:

	2.
	ՀՀ արդարադատության նախարարութուն
27.12.2018թ. թիվ 02/631806-18
	1. Նախագծի 3-րդ կետում «պաշտոնական հրապարակման օրվան հաջորդող օրը» բառերն անհրաժեշտ է փոխարինել «պաշտոնական հրապարակմանը հաջորդող օրվանից» բառերով` նկատի ունենալով «Նորմատիվ իրավական ակտերի մասին» ՀՀ օրենքի 23-րդ հոդվածի դրույթները:
	Առաջարկությունն ընդունվել է:
	Նախագծի 3-րդ կետում կատարվել է համապատասխան փոփոխություն:

	
	
	2. Նախագծի հավելվածի 1-ին կետն անհրաժեշտ է շարադրել հետևյալ խմբագրությամբ. 
«1. Սույն կարգով կարգավորվում են Սոցիալական ապահովության ծառայության և Հարկադիր կատարումն ապահովող ծառայության միջև տեղեկատվության փոխանակման, Հարկադիր կատարումն ապահովող ծառայության կողմից հարցում կատարելու և Սոցիալական ապահովության ծառայության կողմից հարցմանը պատասխանելու հետ կապված հարաբերությունները:»
	Առաջարկությունն ընդունվել է:
	Նախագծում «սահմանվում են» բառերը փոխարինվել են «կարգավորվում են» բառերով:

	3.
	ՀՀ գլխավոր հարկադիր կատարող
28.02.2019թ. թիվ ԵՎ 1203

	Վարչապետի աշխատակազմի սոցիալական հարցերի վարչության եզրակացության վերաբերյալ
1. Եզրակացության առաջին կետի կապակցությամբ անհրաժեշտ է ընդգծել, որ Հարկադիր կատարումն ապահովող ծառայությունը (այսուհետ՝ Ծառայություն) դատական և այլ ակտերի կատարման շրջանակներում կայացնում է որոշումներ, որոնք պարտադիր են բոլոր պետական և ոչ պետական մարմինների համար և ենթակա են անվերապահորեն կատարման՝ հիմք ընդունելով «Հարկադիր կատարումն ապահովող ծառայության մասին» ՀՀ օրենքի 46-րդ հոդվածը:
Ինչ վերաբերում է բացառապես Սոցիալական ապահովության ծառայությանը հարցումներ իրականացնելու իրավասությանը՝ անհրաժեշտ է ընդգծել, որ շրջանառության մեջ է գտնվում ««Դատական ակտերի հարկադիր կատարման մասին» ՀՀ օրենքում լրացումներ և փոփոխություններ կատարելու մասին» ՀՀ օրենքի նախագիծը, որի 17-րդ հոդվածով նախատեսվել է, որ պարտապանի գույքի հետախուզում իրականացնելիս, ի թիվս այլ գերատեսչությունների, հարկ է հարցում ուղարկել նաև Սոցիալական ապահովության ծառայություն՝ պարտապանի կենսաթոշակի վերաբերյալ տեղեկատվություն ստանալու համար:
2. Եզրակացության 2-րդ կետով նշված՝ «անհրաժեշտության դեպքում՝ այլ տվյալներ» արտահայտությունը նախատեսված է բոլոր այն դեպքերի համար, երբ կատարողական թերթով նախատեսվում է որոշակի պարտավորություն, որը կարող է վերաբերել Սոցիալական ապահովության ծառայությանը, կամ կարող է անհրաժեշտ լինել հարկադիր կատարողին համապատասխան որոշում կայացնելու համար: 
	
	

	
	
	3. Ինչ վերաբերում է եզրակացության 3-րդ կետին՝ պետք է ընդգծել, որ պարտապանից բռնագանձված գումարի բաշխման հերթականությունը սահմանված է «Դատական ակտերի հարկադիր կատարման մասին» ՀՀ օրենքի 69-րդ հոդվածով, ուստի հենց այդ տրամաբանությամբ էլ հարկադիր կատարողը կայացնում է բռնագանձման վերաբերյալ որոշումներ՝ սահմանելով դրանց կատարման առաջնահերթությունը:
	
	

	
	
	4. Եզրակացությամբ բարձրացված մյուս հարցադրումների վերաբերյալ Ծառայությունը որևէ դիրքորոշում չի կարող հայտնել, քանի որ դրանք չեն առնչվում վերջինիս գործառույթներին:
	
	

	
	
	Միաժամանակ, ուսումնասիրելով Ձեր կողմից ներկայացված «Սոցիալական ապահովության և Հարկադիր կատարումն ապահովող ծառայության միջև տեղեկատվության փոխանակման կարգը հաստատելու մասին» որոշման նախագիծը՝ (այսուհետ՝ Նախագիծ) տեղին եմ համարում ընդգծել, որ նախագծից բացակայում է այն կետը, որ հնարավորություն է ընձեռնում երկու Ծառայություններին հաստատել և փոփոխել տեղեկատվության փոխանակման ընթացքում անհրաժեշտ արձանագրությունները: 
Վերոգրյալի լույսի ներքո, ինչպես նաև երկու ծառայությունների միջև աշխատանքի կատարումը առավել ճկուն կազմակերպելու համար, խնդրում եմ Ձեր հանձնարարականը համապատասխան ստորաբաժանմանը՝ Ձեր կողմից շրջանառվող Նախագծով նախատեսված կարգում ավելացնելու հետևյալ կետը. 
«1. Էլեկտրոնային փաստաթղթաշրջանառության ապահովման համար կիրառվող արձանագրությունները համաձայնեցվում են երկու ծառայությունների կողմից:»։
	Առաջարկությունն ընդունվել է:
	Նախագծով նախատեսված կարգը լրացվել է հետևյալ բովանդակությամբ 20-րդ կետով.
«20. Սույն կարգով Էլեկտրոնային փաստաթղթաշրջանառությունը ապահովվում է երկու ծառայությունների կողմից համաձայնեցված արձանագրություններով:»:

	4.
	Վարչապետի աշխատակազմի սոցիալական հարցերի վարչություն
	1. «Պետական կենսաթոշակների մասին» ՀՀ օրենքի 48-րդ հոդվածի 2-րդ մասով կառավարությանն է վերապահված սահմանելու շտեմարանը վարելու, գործատուներին, ֆիզիկական անձանց և պետական մարմիններին ու կազմակերպություններին շտեմարանից տվյալներ տրամադրելու, շտեմարան ներառվող տվյալները փոփոխելու համար առաջարկություններ ներկայացնելու, կենսաթոշակ նշանակելու և վճարելու համար անհրաժեշտ փաստաթղթերի և շտեմարանը ձևավորելու համար անհրաժեշտ տվյալների հավաստիությունն ստուգելու կարգը, իսկ 47-րդ հոդվածի 3-րդ մասով՝ շտեմարանը ձևավորելու և վարելու, ինչպես նաև պետական կառավարման այլ մարմիններից տվյալներ ստանալու կարգը: Մինչդեռ նախագծով սահմանվում են  այնպիսի կարգավորումներ, որոնք դուրս են օրենքով կառավարությանը վերապահված լիազորությունների շրջանակից (օրինակ՝ տեղեկատվության փոխանակման կարգը, սոցիալական ապահովության ծառայության կողմից բռնագանձում իրականացնելու ընթացակարգը): 
	Առաջարկությունն ընդունվել է:


	Հաշվի առնելով «Պետական կենսաթոշակների մասին» ՀՀ օրենքի 48-րդ հոդվածի 2-րդ և 47-րդ հոդվածի 3-րդ մասերի պահանջները` նախագծի վերնագրում և տեքստում «Սոցիալական ապահովության ծառայության և Հարկադիր կատարումն ապահովող ծառայության միջև տեղեկատվության փոխանակման» բառերը փոխարինվել են «Սոցիալական ապահովության ծառայության կողմից Հարկադիր կատարումն ապահովող ծառայությունից տվյալներ ստանալու և Հարկադիր կատարումն ապահովող ծառայությանը տվյալներ տրամադրելու» բառերով:
Միաժամանակ, հաշվի առնելով Օրենքի 43-րդ հոդվածի 1-ին մասի 1-ին կետի պահանջը՝ նախագծի ամբողջ տեքստում հստակեցվել է, որ Հարկադիր կատարումն ապահովող ծառայությունից որոշում ստանալու դեպքում սոցիալական ապահովության ծառայությունը կենսաթոշակից (պարգևավճարից, պատվովճարից) կատարում է պահում:

	
	
	2. Նախագծի հավելվածի 4-րդ կետով սահմանվում են հարցմանը պատասխան ուղարկելու համար անհրաժեշտ տվյալները, իսկ 8-րդ ենթակետով սահմանվում է «անհրաժեշտության դեպքում՝ այլ տվյալներ» արտահայտությունը: Անհասկանալի է, թե ինչ տվյալների մասին է խոսքը:
	Առաջարկությունն ընդունվել է:


	Նախագծից (լրամշակված տարբերակի 9-րդ կետից) հանվել է խնդրո առարկա դրույթը:

	
	
	3. Նախագծի 8-րդ կետով սահմանվում է, որ հարկադիր կատարումն ապահովող ծառայության կողմից մեկից ավելի առաջնահերթության նշումով բռնագանձման որոշման տվյալներ տրամադրելու դեպքում Սոցիալական ապահովության ծառայությունը առաջնահերթ բռնագանձում է կատարում՝ համաձայն ավելի ուշ կայացրած որոշմամբ տրամադրված տվյալների: Անհասկանալի է նմանատիպ առաջնահերթություն սահմանելու նպատակը:
	Առաջարկությունն ընդունվել է ի գիտություն:

Տես ՀՀ գլխավոր հարկադիր կատարողի մեկնաբանությունն առաջարկության վերաբերյալ:

Բացի դրանից, հարկ է նշել, որ  Հարկադիր կատարումն ապահովող ծառայությունը բռնագանձման որոշում կայացնելու դեպքում հաշվի է առնում իր նախորդ բոլոր որոշումները: Այդ իսկ պատճառով խնդրո առարկա դեպքում սոցիալական ապահովության ծառայությունը պահում է կատարում ավելի ուշ կայացրած որոշմամբ տրամադրված տվյալների:
	

	
	
	4. Գտնում ենք, որ նախագիծն անհրաժեշտ է համաձայնեցնել ՀՀ կենտրոնական բանկի հետ՝ հաշվի առնելով, որ նախագծով կարգավորվում են բանկային հաշիվներին առնչվող հարցեր:
	Առաջարկությունն ընդունվել է:

Նախագիծն 19.03.2019թ. թիվ  ԶԲ/ԱնԳ/4048-19 գրությամբ ուղարկվել է ՀՀ կենտրոնական բանկ` կարծիքի:
	

	
	
	5. Գտնում ենք, որ նախագիծն անհրաժեշտ է վարչապետի աշխատակազմ ներկայացնել նախագծի ընդունման արդյունքում էլեկտրոնային տեղեկատվական համակարգ ներդնելու համար անհրաժեշտ ֆինանսական միջոցներ նախատեսելու վերաբերյալ ՀՀ կառավարության որոշման նախագծի հետ զուգահեռ: Հակառակ պարագայում ուժի մեջ կլինեն կարգավորումներ՝ առանց դրանց իրականացումն ապահովող ֆինանսական միջոցների առկայության:
	Առաջարկությունն ընդունվել է:

Նախագծի ընդունման արդյունքում էլեկտրոնային տեղեկատվական համակարգ ներդնելու համար անհրաժեշտ ֆինանսական միջոցներ նախատեսելու վերաբերյալ ՀՀ կառավարության որոշման նախագիծը ներկայացվել է ՀՀ վարչապետի աշխատակազմ է ուղարկվել  20.03.2019թ. թիվ ԶԲ/ԱԲ/4134-19 գրությամբ:
	

	5.
	ՀՀ կենտրոնական բանկ 05.04.2019թ. թիվ 15.1-07/000279-19
	Ուսումնասիրելով <<Սոցիալական ապահովության ծառայության կողմից հարկադիր կատարումն ապահովող ծառայությանը տվյալներ տրամադրելու և հարկադիր կատարումն ապահովող ծառայությունից տվյալներ ստանալու կարգը հաստատելու մասին>> ՀՀ Կառավարության որոշման նախագիծը (այսուհետ նաև՝ Նախագիծ), հայտնում ենք հետևյալը․
· Նախագծի ընդունման իրավական հիմք նախատեսվել է <<Պետական կենսաթոշակների մասին>> ՀՀ օրենքի 47-րդ և 48-րդ հոդվածները, համաձայն որոնց՝ շտեմարանը ձևավորելու և վարելու համար պետական կառավարման մարմիններից տվյալներ ստանալու և պետական մարմիներին ու կազմակերպություններին շտեմարանից տվյալներ տրամադրելու կարգը սահմանում է Կառավարությունը։ Սակայն, Նախագծով բացի տվյալներ ստանալուց և տրամադրելուց նախատեսվում է կենսաթոշակների և այլ դրամական գումարների բռնագանձման կարգ և գործընթացներ։ Կարծում ենք, որ օրենքով որևէ հիմք առկա չէ նման գործընթաց սահմանելու համար։ Բացի այդ, սոցիալական ապահովության ծառայությունը որևէ իրավասություն չունի կենսաթոշակ կամ այլ դրամական միջոցների բռնագանձում իրականացնելու համար։ Նշված իրավասությունը, ինչպես նաև դրա իրականացման բոլոր գործառույթները և մեխանիզմները՝ համաձայն <<Դատական ակտերի հարկադիր կատարման մասին>> ՀՀ օրենքի՝  տրամադրված է հարկադիր կատարումն ապահովող ծառայությանը։ Ավելին, <<Դատական ակտերի հարկադիր կատարման մասին>> ՀՀ օրենքով բռնագանձման նման մեխանիզմ առկա չէ։ Առաջարկում ենք հստակեցնել Նախագծի կարգավորման շրջանակները, ինչպես նաև Նախագծից հանել օրենքներին հակասող կարգավորումները։

	Առաջարկությունն ընդունվել է:
	Նախագծում կատարվել են  համապատասխան փոփոխություններ (տես Վարչապետի աշխատակազմի սոցիալական հարցերի վարչության առաջարկությունների 1-ին կետի վերաբերյալ դիրքորոշումը):

	


	
	· Նախագծի Հավելվածով հաստատվող կարգի (այսուհետ նաև՝ Կարգ) 5-րդ կետում օգտագործվում է <<այլ դրամական վճարներ>> արտահայտությունը, սակայն ո՛չ <<Պետական կենսաթոշակների մասին>>, ո՛չ <<Պետական նպաստների մասին>> ՀՀ օրենքներով սահմանված չեն թե որոնք են այլ դրամական վճարները։ Բացի այդ օրենքով սահմանված են նպաստի տեսակներ, որոնք բռնագանձման ենթակա չեն, օրինակ՝ <<Պետական նպաստների մասին>> ՀՀ օրենքի 26-րդ հոդվածի 8-րդ մասով սահմանված ընտանեկան դրամագլուխը։ Առաջարկում ենք կետը համապատասխանացնել օրենքների դրույթներին։

	Առաջարկությունն ընդունվել է:
	Նախագծի կարգի 5-րդ կետով հստակեցվել են այն դրամական վճարները, որոնց վերաբերում է նախագիծը:

	
	
	· Կարգի 9-րդ կետի 4-րդ և 5-րդ ենթակետերով սահմանվում է, որ սոցիալական ապահովության ծառայության կողմից հարկադիր կատարման ծառայությանը պետք է տրամադրվի տեղեկատվություն, որոնք հանդիսանում են <<բանկային գաղտնիք>>։ Առաջարկում ենք այս ենթակետերը ընդհանրապես հանել Կարգից, քանի որ դրանք հակասում են <<Բանկային գաղտնիքի մասին>> ՀՀ օրենքին։ 
	Առաջարկությունն ընդունվել է:
	Նախագծի Կարգի 9-րդ կետի 4-րդ և 5-րդ ենթակետերում կատարվել են համապատասխան փոփոխություն:

	
	
	· Կարգի 19-րդ կետով սահմանվում է, որ սոցիալական ապահովության ծառայությունը և հարկադիր կատարման ծառայությունը կարող են փոխանակել գործով պայմանավորված այլ տեղեկատվություն։ Կարծում ենք, որ պետք է հստակեցվի տեղեկատվության այն շրջանակը, որը կարող է փոխանցվել՝ ելնելով որոշակիության սկզբունքից։ 
	Առաջարկությունն ընդունվել է:
	Նախագծի 19-րդ կետը խմբագրվել է:

	
	
	· Համաձայն <<Դատական ակտերի հարկադիր կատարման մասին>> ՀՀ օրենքի պարտապանի դրամական միջոցների բռնագանձումը իրականացվում է բանկերին ուղարկվող էլեկտրոնային հաղորդագրությունների միջոցով, որոնց ձևը սահմանում է Հայաստանի Հանրապետության կենտրոնական բանկը` համաձայնեցնելով համապատասխան նախարարության հետ: Հաշվի առնելով վերոգրյալը, ինչպես նաև այն հանգամանքը, որ ներկայումս կենսաթոշակները, նպաստները հիմնականում տրամադրվում են անկանխիկ՝ բանկային հաշիվներով, այստեղ հարց է առաջանում թե հարկադիր կատարման ծառայությունը առաջնահերթ որ ընթացակարգով պետք է հաղորդագրություն ուղարկի։ Եթե բռնագանձման հաղորդագրությունները ուղարկվեն զուգահեռ, ապա կենսաթոշակ և նպաստ ստացողները խնդիրներ կունենան, որն էլ կառաջացնի նրանց դժգոհությունները։ Ուստի առաջարկում ենք օրենքով հստակ կարգավորումներ նախատեսել՝ հետագա խնդիրներից խուսափելու համար։ 
	Առաջարկությունն ընդունվել է ի գիտություն: 

Բռնագանձման հաղորդագրութունը նախ ուղարկվում է սոցիալական ապահովության ծառայություն և հետո միայն` բանկ:
	

	
	
	Միևնույն ժամանակ ստորև ներկայացնում ենք ներդրվող համակարգի տեխնիկածրագրային ապահովման հետ կապված մեր դիտարկումները ևս․
1. Նախագծով սահմանված 3-րդ կետում անհրաժեշտ է հստակեցնել ինչ առանձնացված կապուղու միջոցով է իրականացվելու տվյալների փոխանցումը:
2. Նախագծով սահմանված 4-րդ կետում նշված է, որ կողմերի միջև փոխանցվող տվյալները պահպանվում են «Տեղեկատվական համակարգում»: Նպատակահարմար է վերաշարադրել սույն կետը և հստակեցնել՝ 
ա/ ով է կրում պատասխանատվություն «Տեղեկատվական համակարգի» գործունեության համար, 
բ/ «Տեղեկատվական համակարգում» պահպանվող հաղորդագրությունները ինչ ժամկետով պետք է պահպանվեն, ինչպես են դրանք արխիվացվելու, ում կողմից  կարող են օգտագործվել այդ արխիվացված տվյալները, 
գ/ Սոցիալական ապահովության ծառայության, ինչպես նաև հարկադիր կատարման  ծառայության  կողմից, յուրաքանչյուրը առանձին պահպանելու են արդյո՞ք ուղարկվող և ստացվող հաղորդագրությունները:
Նախագծում անհրաժեշտ է հստակեցնել այն ժամկետները, որի ընթացքում Սոցիալական ապահովության ծառայությունը կամ հարկադիր կատարման ծառայությունը ապահովելու են՝ 
ա/ ստացված հարցումների դիմաց պատասխան հաղորդագրություների տրամադրումը, 
բ/ ստացված որոշումների տվյալները՝ շահագործվող համակարգերում դրանք արտացոլելու և փոփոխություններ կատարելու գործընթացը: 
Միաժամանակ պետք է ապահովել նշված գործառույթների կատարման փոխկապվածությունը՝ համապատասխան կողմի աշխատանքային ժամանակահատվածի հետ, ինչպես նաև նախագծով կիրառված առաջնահերթության հետ:
	Առաջարկությունն ընդունվել է ի գիտություն: 

Համակարգի տեխնիկածրագրային ապահովումը չի առնչվում CBAnet-ին:

Նախագծով նախատեսված տեղեկատվությունը փոխանակվելու է  կառավարական կորպորատիվ կապուղու միջոցով:

	

	
	
	4. Նախագծում նպատակահարմար է սահմանել՝ ինչպես է ապահովվելու անընդհատության գործընթացը՝ տվյալների փոխանակման գործընթացում՝ Սոցիալական ապահովության ծառայության և հարկադիր կատարման ծառայության միջև:

	Առաջարկությունն ընդունվել է:
	Նախագծի 18-րդ կետի նոր խմբագրությամբ հստակեցվել է, որ սոցիալական ապահովության ծառայությունը տեղեկատվությունը թարմացնում է այն շահառուների մասով, ում վճարվող գումարներից պահում է կատարում:

	
	
	5. Նախագծում նպատակահարմար է հստակեցնել՝ Սոցիալական ապահովության ծառայության և հարկադիր կատարման ծառայության միջև հաղորդագրությունների փոխանցման ժամանակ ինչպիսի՞ անվտանգության միջոցներ են կիրառվելու (այդ թվում՝ էլեկտրոնային ստորագրության կիրառման համար), ինչպես նաև իրականացվելու է արդյո՞ք հաղորդագրությունների ծածկագրում:
	Առաջարկությունն ընդունվել է ի գիտություն: 

	Նախագծով նախատեսված տեղեկատվությունը փոխանակվելու է  կառավարական կորպորատիվ կապուղու միջոցով: 

	
	
	6. Առաջարկում ենք նախագծում սահմանել քաղաքացուն տեղեկացում տրամադրելու գործառույթի մասին, հստակ նշելով ում կողմից և ինչ ընթացակարգով պետք է քաղաքացին տեղեկացվի իրեն հասանելիք միջոցներից կատարված փաստացի պահումների մասին:

	Առաջարկությունն ընդունվել է:
	Նախագծի 19-րդ կետը խմբագրվել է և սոցիալական ապահովության ծառայությանը պարտավորեցվել է տեղեկացնել շահառուին՝ հարկադիր կատարումն ապահովող ծառայության որոշման հիման վրա նրան վճարվող գումարից պահում կատարելու մասին:
Ընդ որում, շահառուն կտեղեկացվի նաև  պահում կատարելու պարտավորության կատարման (մարման) դեպքում:

	6.
	Բարձր տեխնոլոգիական արդյունաբերության նախարարություն 18.06.2019թ. թիվ 01/15.2/7560-19
	       Ի պատասխան Ձեր 2019 թվականի հունիսի 4-ի թիվ ԶԲ/ԱնԳ-1-5/9406-19, ԶԲ/ԱնԳ/9404-19 և ԶԲ/ԱնԳ/9402-19 գրությունների` առաջարկում եմ «Լիազորած պետական մարմին ճանաչելու, միանվագ դրամական վճարների հաշվի պայմանագրի օրինակելի ձևը, միանվագ դրամական վճարների հաշիվ բացելու համար անհրաժեշտ տվյալների ցանկը և միանվագ դրամական վճարների հաշվին մուտքագրելու միջոցով վճարվող գումարները սահմանելու մաuին», «Սոցիալական ապահովության ծառայության կողմից հարկադիր կատարումն ապահովող ծառայությանը տվյալներ տրամադրելու և հարկադիր կատարումն ապահովող ծառայությունից տվյալներ ստանալու կարգը հաստատելու մասին» և «Լիազորած պետական մարմին ճանաչելու, սոցիալական ապահովության հաշվի պայմանագրի օրինակելի ձևը, սոցիալական ապահովության հաշիվ բացելու համար անհրաժեշտ տվյալների ցանկը և սոցիալական ապահովության հաշվին մուտքագրելու միջոցով վճարվող գումարները սահմանելու մաuին» ՀՀ կառավարության որոշման նախագծերի շրջանակներում առաջացած թվայնացման ոլորտին վերաբերվող բազմաթիվ հարցերը քննարկելու նպատակով կազմակերպել աշխատանքային հանդիպում` ՀՀ բարձր տեխնոլոգիական արդյունաբերության նախարարության, ՀՀ աշխատանքի և սոցիալական հարցերի նախարարության, Սոցիալական ապահովության ծառայության և ԷԿԵՆԳ ՓԲԸ-ի մասնագետների մասնակցությամբ:
	Առաջարկությունն ընդունվել է:
Բարձր տեխնոլոգիական արդյունաբերության նախարարության, Աշխատանքի և սոցիալական հարցերի նախարարության, Սոցիալական ապահովության ծառայության, Հարկադիր կատարումն ապահովող ծառայության և ԷԿԵՆԳ ՓԲԸ-ի մասնագետների մասնակցությամբ 25.06.2019թ. կայացել է աշխատանքային քննարկում:
	[bookmark: _GoBack]Քննարկման արդյունքներով 
Նախագծի հավելվածի 3-րդ կետը շարադրվել է հետևյալ խմբագրությամբ. «Հարկադիր կատարումն ապահովող ծառայության և Սոցիալական ապահովության ծառայության տեղեկատվական համակարգերի միջև տվյալների փոխանակումն իրականացվում է փակ, առանձնացված կապուղիով` Հայաստանի Հանրապետության կառավարության 2015 թվականի օգոստոսի 31-ի N 1093-Ն և Հայաստանի Հանրապետության կառավարության 2017 թվականի փետրվարի 16-ի N 192-Ն որոշումների համաձայն՝ պետական էլեկտրոնային համակարգի տեխնիկական սպասարկումը և համակարգումն իրականացնող օպերատորի միջոցով:»:

	7.
	«Էլեկտրոնային կառավարման, ենթակառուցվածքների ներդրման գրասենյակ» ՓԲԸ 10.06.2019թ. թիվ 690 
	Ի պատասխան Ձեր 2019թ. հունիսի 05-ի թիվ ԶԲ/ԱնԳ/9404-19 գրության՝ «Սոցիալական ապահովության ծառայության կողմից հարկադիր կատարումն ապահովող ծառայությանը տվյալներ տրամադրելու և հարկադիր կատարումն ապահովող ծառայությունից տվյալներ ստանալու կարգը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ կարծիք տալու մասին, հայտնում ենք, որ Նախագիծն ունի վերանայման կարիք հետևյալ պատճառաբանությամբ:
Նախագծով նախատեսված Սոցիալական ապահովության ծառայության կողմից Հարկադիր կատարումն ապահովող ծառայությանը տվյալներ տրամադրելու և Հարկադիր կատարումն ապահովող ծառայությունից տվյալներ ստանալու կարգը հակասում է «Պետական և տեղական ինքնակառավարման մարմինների կողմից էլեկտրոնային ծառայությունների մատուցման կամ գործողությունների կատարման համար օգտագործվող էլեկտրոնային համակարգերի անվտանգության, փոխգործելիության և տեխնիկական ընդհանուր պահանջները սահմանելու մասին» ՀՀ կառավարության 2015թ. օգոստոսի 31-ի N 1093-Ն և «Պետական և տեղական ինքնակառավարման մարմինների տվյալների բազաներում մշակվող անձնական տվյալներն էլեկտրոնային եղանակով փոխանցելու կարգը հաստատելու մասին» ՀՀ կառավարության 2017թ. փետրվարի 16-ի N 192-Ն որոշումներին:
Մասնավորապես, ՀՀ կառավարության 2015թ. օգոստոսի 31-ի N 1093-Ն որոշման  6-րդ կետի համաձայն՝ պետական տեղեկատվական համակարգի տեխնիկական սպասարկումը և համակարգումը իրականացվում է օպերատորի՝ «Էլեկտրոնային կառավարման ենթակառուցվածքների ներդրման գրասենյակ» փակ բաժնետիրական ընկերության կողմից: Նույն որոշման Հավելված 1-ի 9-րդ կետի և ՀՀ կառավարության 2017թ. փետրվարի 16-ի N 192-Ն որոշմամբ հաստատված կարգի 4-րդ կետի համաձայն՝ պետական և տեղական ինքնակառավարման մարմինների տնօրինության տակ գտնվող ցանկացած տվյալների բազայի հետ միացումը (էլեկտրոնային փոխկապակցումը) և անձնական տվյալների փոխանակումը իրականացվում են բացառապես օպերատորի միջոցով` կիրառելով վերջինիս կողմից շահագործվող իսկորոշման համակարգը:
Ավելին, այժմ ԵՄ օգնությամբ «ԵՄ-ը Հայաստանի թվային օրակարգի համար» ծրագրի շրջանակներում իրականացվում է նաև «Մեկ կանգառ, մեկ պատուհան» սկզբունքի ներդրման գործընթացը, և տվյալների փոխանցումը անհրաժեշտ է իրականացնել պետական կառավարման մարմինների միջև «փոխգործելիության» հարթակի միջոցով:
Համապատասխանաբար, հայտնում ենք, որ Սոցիալական ապահովության ծառայությունը, ինչպես և բոլոր այլ պետական և տեղական ինքնակառավարման մարմինները, պետական և տեղական ինքնակառավարման մարմիններում առկա համակարգերին փոխկապակցվելու և տվյալներ ստանալու համար ՀՀ կառավարության 2015թ. օգոստոսի 31-ի N 1093-Ն և 2017թ. փետրվարի 16-ի N 192-Ն որոշումներով սահմանված կարգով անհրաժեշտ է «ԷԿԵՆԳ» ՓԲԸ ներկայացնեն հայտ՝ նշելով պահանջվող տվյալների ձեռքբերման օրենսդրական հիմքը: Նույնը վերաբերում է Սոցիալական ապահովության ծառայության կողմից այլ պետական կամ տեղական ինքնակառավարման մարմիններին տվյալների տրամադրման գործընթացին:
	Տես 6-րդ կետի հիմնավորումը:

